
ᐊᑭ ᐱᒪᑎᓯᐎᓐ ᓇᓇᑲᒋᐎᐱᐦᐃᑫᐎᓐ ᐅᓐᑌᕆᔪ ᐅᓀᒋᑫᐎᓐ ᑫᐱᒥᓂᔐᐦᐃᑲᑌᒃ 

ᐊᑭ ᐱᒪᑎᐎᓐ ᓇᓇᑲᒋᐱᐦᐃᑫᐎᓐ ᐅᓐᑌᕆᔪ ᐊᑭᑕᓱᐎᓐ: 013-4734 ᑲᐃᔑᓇᑯᒃ ᑲᐊᑯᒋᑲᑌᒃ:  ᐅᓇᑯᓀᐎᓐ 

ᑲᐎᔑᑲᔥᑭᒋᑲᑌᒃ ᐅᓀᑕᒧᐎᓐ ᑭᓯᔅ:  ᑲᔥᑲᑕᓂ ᑭᓯᔅ 30, 2020 

 

ᑲᐃᔑᓂᑲᑌᒃ 

 

ᑲᑴᑌᐎᐱᐦᐃᑲᓐ ᐅᐦᐅᐌ ᑲᑲᑴᔕᐳᓂᑲᑌᒃ ᐅᐦᐅᒪ ᐅᑭᒪᐎᓂᒃ ᒋᓇᓇᑲᒋᒋᑲᑌᒃ ᑭᒋ ᑭᐌᑎᓄᒃ ᐅᓇᑯᓂᐎᓐ, 2010᙮ 

 

ᐅᓀᒋᑫᐎᓐ ᐎᑕᒪᑫᐎᓇᓐ 

 

ᒥᐦᐅᐌ ᑲᑭᐅᓐᒋᐅᔑᐱᐦᐃᑲᑌᒃ ᑲᑭᒥᑴᔦᒃ ᑭᑎᓀᑕᒧᐗ ᒣᑾᒡ ᑲᑭᐱᒪᒪᐎᒋᑫᓇᓂᐗᒃ, ᒥᑕᔥ ᐅᑭᐃᓀᒋᑲᑌᒃ ᐁᑲ ᐅᐦᐅᐌ 

ᑲᑴᑌᐎᐱᐦᐃᑲᓐ ᒋᐸᑭᑎᓂᑲᑌᒃ ᒋᑴᑭᓂᑲᑌᒃ ᑭᒋ ᑭᐌᑎᓄᒃ ᐅᓇᑯᓂᑫᐎᓐ, 2010᙮  ᔕᑯᒡ ᓄᑯᒻ ᑲᑴᑌᒥᓐ ᒋᑭᐌ ᐅᓀᒋᑲᑌᒃ 

ᐅᐦᐅᐌ ᐅᓇᑯᓂᑫᐎᓐ ᐱᓇᒪ ᑲᒋᑲᑴᑌᔦᒃ ᐅᑭ ᒋᑾᔭᑯᐱᐦᐃᑲᑌᒃ ᔭᐦᐃᒃ ᑲᔑᑲᓇᐌᒋᑲᑌᑭᓐ ᐅᔑᐱᐦᐃᑲᓇᓐ ᒣᑾᒡ ᑲᒪᒋᓭᒃ ᐅᐦᐅᒪ 

ᑲᐅᓐᑕᑎᓯᓇᓂᐗᒃ ᐊᓄᑭᐎᓇᓐ ᐁᑯ ᒋᒥᓄᐱᐦᐃᑲᑌᑭᓐ ᑲᔑᑲᓇᐌᒋᑲᑌᑭᓐ ᐅᔑᐱᐦᐃᑲᓇᓐ ᒋᔑᐱᐦᐃᑲᑌᒃ ᒋᐎᑕᓄᑭᒪᓀᒡ 

ᐊᓂᔑᓇᐯᐎ ᑕᔑᑫᐎᓇᓐ ᑭᒋ ᑭᐌᑎᓄᒃ ᒋᑕᔑᒋᑲᑌᒃ ᐊᑭᐎ ᐊᐸᒋᒋᑫᐎᓐ ᐅᓀᒋᑫᐎᓇᓐ᙮ 

ᑲᑭᐃᓯᓭᒃ ᐅᑕᓇᒃ 

ᒥᓇᐗ ᑲᑭᐎᒋᑲᑌᒃ ᒣᑾᒡ 2018 ᑲᑕᑾᑯᒃ ᐅᑕᑎᓯᐎ ᐃᑭᑐᐎᓇᓐ, ᔭᐦᐃ ᐅᑭᒪᐎᓐ ᓇᑐ ᐊᐸᒋᒋᑲᓇᓐ ᐁᑯ ᒥᑎᑯᑫᐎᓐ ᐁᑭ 

ᓇᓇᑲᒋᑐᐗᒃ ᔭᐦᐃ ᑭᒋ ᑭᐌᑎᓄᒃ ᐅᓇᑯᓂᑫᐎᓐ, 2010 ᐁᑲᑴ ᐊᓐᒋᒋᑲᑌᒃ ᐸᑭ ᑲᑭᐸᑯᔥᑲᑫᒪᑲᒃ ᐁᑯ ᐁᑲ ᑲᐸᑭᑎᓀᑲᑌᑭᓐ 

ᐅᐦᐅᒪ ᑲᑭᒋᑲᑕᑯᑭᓐ ᐅᑕᑎᓯᐎᓐ ᒪᒋᑕᐎ ᐊᓄᑭᐎᓇᓐ ᔭᐦᐃᒃ ᑭᒋ ᑭᐌᑎᓄᒃ ᑕᑯ ᑲᔦ ᐱᐗᐱᑯᑲᓂᓐᒃ, ᑲᐯᐦᐃ ᒥᑲᓇ ᑕᑯ 

ᐃᔥᑯᑌᐎᔭᐱ ᐊᑯᒋᑫᐎ ᐊᓄᑭᐎᓇᓐ ᒋᒐᑭᓯᒋᑲᑌᑭᓐ ᑕᔑᑫᐎᓇᓐ᙮  ᒣᑾᒡ ᓄᑯᒻ ᑲᓇᐗᐸᒋᑲᑌᒃ ᐅᐦᐅᐌ ᓇᓇᑲᒋᒋᑫᐎᓇᓐ, ᔭᐦᐃ 

ᐅᑭᒪᐎᓐ ᐁᑭ ᐸᑭᑎᓇᒧᐗᒡ ᑲᑴᑌᐎᐱᐦᐃᑲᓐ ᒋᑭᐱᑎᓂᑲᑌᒃ ᐅᐦᐅᐌ ᐅᓇᑯᓂᑫᐎᓐ᙮ 

ᐅᓀᒋᑫᐎᓇᓐ ᑲᐃᔑᐱᐦᐃᑲᑌᑭᓐ 

ᔭᐦᐃ ᑭᐅᓀᒋᑲᑌ ᐁᑲ ᒋᐸᑭᑎᓂᑲᑌᒃ ᑲᑴᑌᐎᐱᐦᐃᑲᓐ ᑲᐎᑭᐱᑎᓂᑲᑌᒃ ᑭᒋ ᑭᐌᑎᓄᒃ ᐅᓇᑯᓂᑫᐎᓐ, 2010 ᐁᑯ ᔕᑯᒡ ᓄᑯᒻ 

ᔭᐦᐃ ᐁᐎᑐᒋᑲᑌᒃ ᒋᐊᒋᐱᐦᐃᑲᑌᒃ ᔭᐦᐃ ᑭᒋ ᑭᐌᑎᓄᒃ ᐅᓇᑯᓂᑫᐎᓐ, 2010᙮  ᐅᐦᐅᐌ ᐅᔥᑭ ᑲᑴᑌᐎᐱᐦᐃᑲᓐ ᐱᓇᒪ 

ᑕᓇᓇᑲᒋᒋᑲᑌᒃ ᐁᑯ ᑕᓇᑴᒋᑲᑌ ᔭᐦᐃᒃ ᐊᑭ ᐱᒪᑎᓯᐎᓐ ᓇᓇᑲᒋᑫᐎᐱᐦᐃᑫᐎᓂᒃ (ᑭᑭᓂᐗᒋᐱᐦᐃᑲᓐ #019-2684)᙮ 

ᐅᐦᐅᐌ ᑭᐊᒋᐱᐦᐃᑲᑌ ᒋᑲᑴ ᐊᓐᒋᑕᑯᒃ ᐅᐦᐅᐌ ᑭᒋ ᑭᐌᑎᓄᒃ ᐅᓇᑯᓂᑫᐎᓐ, 2010 ᑲᐎᑯᒋᒋᑲᑌᒃ ᒣᑾᓐ ᐅᐦᐅᐌ 

ᑲᑭᓇᑴᒋᑲᑌᑭᓐ: 

• ᑭᒪᔥᑴᓐᒋᑲᑌ ᐅᐦᐅᐌ ᑲᑴᑌᐎᐱᐦᐃᑲᓐ ᒋᑭᐱᑎᓂᑲᑌᒃ ᐅᓄᑯᓂᑫᐎᓐ ᔭᐦᐃᒃ ᐊᓂᔑᓇᐯᐎ ᑕᔑᑫᐎᓂᒃ ᑭᒋ ᑭᐌᑎᓄᒃ 

• ᐎᑕᓄᑭᒥᑐᐎᓇᓐ ᑲᑭᐱᑐᒋᑲᑌᒃ ᔭᐦᐃᒃ ᐊᓂᔑᓇᐯᐎ ᑕᔑᑫᐎᓂᒃ ᐅᐦᐅᐌ ᑲᑭᐅᓇᑯᓂᑲᑌᒃ ᒋᑐᑕᒣᒃ 

ᑲᐃᔑᐱᐦᐃᑲᑌᒃ ᐅᓇᑯᓂᑫᐎᓂᒃ ᐁᑭ ᒥᓄᓭᒃ ᐊᐗᔑᒣ ᒋᐊᓄᑲᑌᑭᓐ ᒪᒋᑕᐎ ᐊᓄᑭᐎᓇᓐ, ᑎᓄᑲᓐ, ᔭᐦᐃ 

ᐗᑌᓂᑲᓐᔭᑉ ᒪᔥᑲᐎᓯᐎᓐ ᐊᓄᑭᐎᓐ 

• ᑲᓇᑕᐌᑕᑯᒃ ᒋᐎᒋᒋᑲᑌᒃ ᒋᐅᓐᒋ ᒥᓄᓭᒃ ᑾᔭᒃ ᐊᑭ ᐱᒪᑎᓯᐎᓇᓐ ᑲᓇᐌᓐᒋᑫᐎᓇᓐ, ᐁᑯ ᑭᔭᐸᒡ ᒋᐊᓄᑲᑌᑭᓐ 

ᒪᒋᑕᐎᓇᓐ ᑭᒋ ᑭᐌᑎᓄᒃ, ᑕᑯ ᑲᐯᐦᐃ ᒥᑲᓇᓐ ᐁᑯ ᐱᐗᐱᑯᑲᓂᓐᒃ 

 

ᑭᔭᐸᒡ ᐁᐎᐎᑕᓄᑭᒪᔦᒃ ᐊᓂᔑᓇᐯᐎ ᑕᔑᑫᐎᓇᓐ ᐁᐊᓂᒧᑕᒣᒃ ᐅᓐᑕᑎᓯᐎᓐ ᒋᓂᑕᐎᑲᒃ ᐅᐦᐅᒪ ᑭᒋ ᑭᐌᑎᓄᒃ ᒣᑾᒡ 

ᓇᑕᒪᑌᒃ ᑲᑭᒋᓀᑕᒃ ᐊᓂᔑᓇᐯᐎ ᐃᓇᑎᓯᐎᓇᓐ ᐁᑯ  ᐊᑭᐎ ᑭᑫᑕᒧᐎᓇᓐ ᐁᑯ ᒋᑭᒋᓀᓂᒪᑲᓀᒡ ᐊᓂᔑᓇᐯ ᐁᑯ ᑭᒋ 

ᐊᔓᑕᒪᑫᐎᓇᓐ ᑎᐱᓇᐌᐎᓯᐎᓇᓐ᙮ 

 

 

 

 



ᓇᑴᑕᒧᐎᓇᓐ ᑲᑭᑌᐱᓇᒣᒃ 

 

# ᔭᐦᐃᒃ ᐱᐗᐱᑯᒃ ᐅᔑᐱᐦᐃᑲᓇᓐ:  15 

# ᐱᑕᑴᐱᓂᑫᐎᓇᓐ: 5 

ᒪᒪᐤ ᑲᑭᑕᓯᑭᓐ: 20 ᑕᑯ ᓇᓇᑲᒋᐱᐦᐃᑫᐎᓐ 

 

ᑲᑭᐃᓯᓭᒃ ᑲᑭᐊᓐᑐᒪᒪᐎᒋᑫᔦᒃ 

 

ᔭᐦᐃ ᑲᑭᑕᔑᒋᑲᑌᒃ ᑲᑴᑌᐎᐱᐦᐊᒃ ᑲᐎᐸᑭᑎᓂᑲᑌᒃ ᒋᑭᐱᑎᓂᑲᑌᒃ ᑭᒋ ᑭᐎᑎᓄᒃ ᐅᓇᑯᓂᑫᐎᓐ, 2010 ᑕᑯ ᔭᐦᐃ ᐊᑭ 

ᐱᐸᑎᓯᐎᓐ ᓇᓇᑲᒋᑫᐎᐱᐦᐃᑫᐎᓐ ᑲᑭᐊᑯᒋᑲᑌᒃ, ᐁᑭᐃᔕᔦᒃ ᒋᐎᓐᒋᑲᑌᒃ ᐎᓐᑕᒪᑫᐎᓇᓐ, ᐁᑯ ᐁᑭᒪᒪᐎᐱᓇᓂᐗᒃ 

ᐊᓂᔑᓇᐯᐎ ᑕᔑᑫᐎᓂᒃ ᐁᑯ ᐸᐸᒥᓯᐎᓂᒃ᙮ 

 

• ᐊᑭ ᐱᒪᑎᓯᐎᓐ ᓇᓇᑲᒋᐱᐦᐃᑫᐎᓐ ᑲᑭ ᐊᑯᒋᑲᑌᒃ ᒣᑾᒡ ᑲᑕᑾᓯᑫᒡ ᑭᓯᔅ 25 ᐊᐱ ᒪᓐᑯ ᑭᓯᔅ 10, 2019, 

• ᑲᑭᒪᒪᐎᒋᑫᓇᓂᐗᒃ ᔭᐦᐃᒃ ᐊᓂᒥᑭᐎ ᐎᑴᑐᒃ ᒥᑕᔑ ᓂᐎᓐ ᐊᓂᔑᓇᐯᐎ ᑕᔑᑫᐎᓇᓐ, ᑕᑯ ᓂᓯᓐ ᑭᒋ ᐅᓇᔑᑫᐌᐎ 

ᑲᒥᑯᓐ, ᐁᑯ ᐯᔑᒃ ᐅᑭᒪᐎ ᑎᐯᓐᒋᑫᐎᓐ ᐸᐸᒥᓯᐎᓐ, ᐁᑯ 

• ᒥᑕᔑ ᓂᔑᓐ ᑯᑕᑭᔭᓐ ᑭᒪᒪᐎᐱᓇᓂᐗᒃ ᓂᔡᓯ ᒥᑎᓇ ᐁᑭᑕᔑᐗᒡ ᑲᑭᐱᔕᐗᒡ᙮ 

 

ᒣᑾᒡ ᑲᑭᒪᒪᐎᒋᑫᓇᓂᐗᒃ ᑕᑯ ᑲᑭᐱᐎᓐᒋᑲᑌᑭᓐ, ᑲᑭᔑᒥᑭᑫᔦᒃ ᐅᐦᐅᐌ: 

• ᔕᑯᒡ ᐸᑭ ᓇᓂᑕ ᐁᑭ ᐃᓀᑕᒧᐗᒡ ᒋᑭᐱᑎᓂᑲᑌᒃ, ᑕᑯ ᒥᔑᓐ ᐊᐎᔭᒃ ᐁᑲ ᒋᒥᓄᓭᒃ ᐁᑭᓀᑕᒧᐗᒡ ᐁᑯ ᒋᒪᒋᓭᒃ ᔭᐦᐃ 

ᑲᐎᐊᐸᑕᒃ ᔭᐦᐃ ᑲᑭᓇ ᐊᐎᔭᒃ ᐊᑭ ᐅᓇᑯᓀᐎᓐ ᒋᐊᐸᑕᒃ ᐊᑭ ᐊᐸᒋᒋᑫᐎᓐ ᐅᓀᑕᒧᐎᓂ ᔭᐦᐃᒃ ᑭᒋ ᑭᐌᑎᓄᒃ, 

• ᒥᑕᔥ ᐁᑭᐃᓀᑕᒧᐗᒡ ᑭᔭᐸᒡ ᐊᐗᔑᒣ ᑎᐸᐦᐃᑲᓐ ᒋᒥᓇᑲᓀᐗᒡ ᐸᓂᒪ ᒋᐸᑭᑎᓇᒧᐗᒡ ᐅᑎᓀᑕᒧᐎᓂᐗ, ᐁᑯ 

ᑭᔭᐸᒡ ᐊᐗᔑᒣ ᒋᒪᒪᐎᒋᑫᓇᓂᐗᒃ, 

• ᔭᐦᐃᑕᔥ ᑕᑯ ᒋᐎᑕᓄᑭᒥᑎᓇᓄᐗᒃ ᒋᒪᒪᐎᑲᑭᑎᓇᓂᐗᒃ ᒋᐅᔑᒋᑲᑌᒃ ᔭᐦᐃ ᐅᔥᑭ ᐊᑭ ᐊᐸᒋᒋᑫᐎ ᐅᓀᑕᒧᐎᓇᓐ 

ᑫᒥᓄᓭᒃ ᒪᒋᒋᑫᐎᓇᓐ 

• ᔭᐦᐃᑕᑯ ᒋᑐᒋᑲᑌᒃ ᐊᐗᔑᒣ ᐅᓐᑕᑎᓯᐎᓇᓐ ᑫᐅᓐᒋᓭᒃ ᔭᐦᐃᒃ ᑭᒋ ᑭᐌᑎᓄᒃ ᐅᐦᐅᒪ ᐅᓐᑌᕆᔪ᙮ 

 

ᑭᑭᓇᑐᑕᐎᑯᓇᐗ ᑲᑭᐸᑭᑕᒣᒃ ᑲᔑᐸᑯᓭᑕᒣᒃ ᑭᑎᓀᑕᒧᓂᐗ ᑕᔑᑫᐎᓇᓐ, ᐊᓂᔑᓀᐯᐎ ᐸᐸᒥᓯᐎᓇᓐ, ᐅᑎᐯᒋᑫᒃ ᐁᑯ 

ᑲᑭᓇ ᐊᐎᔭᒃ ᐁᑯ ᒣᑾᒡ ᐁᐎᐸᑲᓂᑐᒋᑲᑌᒃ ᑲᐎᔑᒪᒋᔥᑲᔦᒃ ᓂᑲᓐ: 

• ᑕᐗᔥ ᐊᐗᔑᒣ ᒋᒪᒪᐎᒋᑫᓇᓂᐗᒃ ᐁᑯ ᒋᐎᑕᓄᑭᒪᓀᒡ ᐊᓂᔑᓇᐯᐎ ᑕᔑᑫᐎᓇᓐ ᒣᑾᒡ ᐅᐦᐅᐌ ᑲᑴᑌᐎᓇᓐ 

ᑲᐊᓄᑲᑌᑭᓐ ᒋᐊᒋᒋᑲᑌᒃ ᐁᑯ ᑫᒥᓄᓭᒃ ᑐᑕᒧᐎᓇᓐ ᔭᐦᐃ ᑭᒋ ᑭᐌᑎᓄᒃ ᐅᓇᑯᓂᑫᐎᓂᒃ, 2010, 

• ᒥᓇᐗ ᒋᐊᓐᑌᒋᑲᑌᒃ ᔭᐦᐃ ᑭᒋ ᑭᐌᑎᓄᒃ ᐅᓇᑯᓂᑫᐎᓐ, 2010 ᒋᐸᑭᑎᓂᑲᑌᒃ ᑲᑴᑌᐎᐱᐦᐃᑲᓐ ᑫᔑᐊᒋᐱᐦᐃᑲᑌᒃ 

ᑫᒪ ᒋᐸᑴᐱᐦᐃᑲᑌᑭᓐ ᓇᓂᑕ ᑲᓇᐌᒋᑲᓇᓐ ᑲᐃᔑᐱᐦᐃᑲᑌᒃ ᐃᐦᐃᒪ ᐅᓇᑯᓂᑫᐎᐱᐦᐃᑲᓂᒃ ᑲᑭᐃᓀᒋᑲᑌᒃ ᑲᔑᒪᒋᓭᒃ 

ᐅᓐᑕᑎᓯᐎ ᒪᒋᑕᐎᓇᓐ, 

• ᑭᔭᐸᒡ ᒋᒪᒪᐎ ᐊᓄᑲᑌᒃ ᑕᔑᑫᐎᓂᒃ ᒋᐃᓇᑌᒃ ᐊᑭᐎ ᐊᐸᒋᒋᑫᐎ ᐅᓀᑕᒧᐎᓇᓐ ᑯᑕᑭᔭᒃ ᑲᐃᓀᑕᒧᐗᒡ 

ᒋᐎᑕᓄᑭᑯᔦᒃ, 

• ᑲᑴᑌᐎᐱᐦᐃᑲᓐ ᐊᐗᔑᒣ ᑲᓇᐌᒋᑫᐎᓇᓐ ᒋᐃᔑᐱᐦᐃᑲᑌᒃ ᑫᔑᒥᓄᓭᐁᒃ ᑫᔑᐎᑕᓄᒪᑲᓀᒡ ᐊᓂᔑᓇᐯᐎ 

ᑕᔑᑫᐎᓇᓐ ᐅᐦᐅᒪ ᐊᑭᐎ ᐊᐸᒋᒋᑫᐎᓐ ᐅᓀᑕᒧᐎᓇᓐ᙮ 

 

ᑫᐃᔑᐱᐦᐃᑲᑌᒃ ᐯᐸᓇᓐ 

ᐎᓐᑕᒪᑫᐎᓇᓐ ᑕᒪᔥᑭᑯᐎᐱᐦᐃᑲᑌ, ᐅᒋᐺᒧᐎᓐ, ᐅᒋᑭᕆᒧᐎᓐ 

 

ᐃᓇᐱᑲᓐ ᐱᐗᐱᑯᒃ ᐊᐗᔑᒣ ᐎᑭᑫᑕᒪᓐ 

https://www.ontario.ca/laws/statute/10f18 [ᑭᒋ ᑭᐌᑎᓄᒃ ᐅᓇᑯᓂᑫᐎᓐ] 

 

 

 

 

https://www.ontario.ca/laws/statute/10f18


ᑲᐃᔑᓇᑯᒃ ᐊᑭ ᐱᒪᑎᓯᐎᓐ ᓇᓇᑲᒋᑫᐎᐱᐦᑫᐎᓐ ᐎᓐᑕᒪᑫᐎᓇᓐ 

ᑲᑴᑌᐎᐱᐦᐃᑲᓇᓐ ᐎᓐᑕᒪᑫᐎᓐ ᑲᐎᔑᐊᓐᒋᐱᐦᐃᑲᑌᒃ ᑭᒋ ᑭᐌᑎᓄᒃ ᐅᓇᑯᓂᑫᐎᓐ 

 

ᓴᑲᑭᐱᐦᐃᑫᐎᑲᒥᒃ 

Far North Branch 
Ministry of Natural Resources and Forestry 
421 James St S. Suite 101  
Thunder Bay ON P7E 2V6 
 

ᐎᑲᓄᓂᔑᔦᒃ 

Public Input Coordinator  
farnorthfeedback@ontario.ca  
 

https://ero.ontario.ca/notice/019-2684
mailto:farnorthfeedback@ontario.ca

